
Iñigo Urkullu jarduneko lehendakariak 
eta bere alderdiak hauteskunde kan-
painan esan dutenez, “ezkerrekoak eta 

eskuinekoak jada ez dira existitzen”. Gaur 
egun EAEn nagusi den politikaren alter-
natibarik existituko ez balitz bezala, hau 
da, ez balego bezala eskuinekoak izanik 
egungo sistema kapitalistari eusten dion 
alderdiaren ordezkorik. 

Arlo ekonomikoan ikusten dira argiago 
eskuineko eta ezkerreko politiken ondo-
rioak. Adibide komun batzuk jartzearren, 
eskuineko zein ezkerreko talde politikoek 
eskainitakoaren artean, osasungintzari, 
zerga erreformari eta pentsioei errepara-
tuko diegu.

 Osasungintza hobetzea zertan datza? 
Zerbitzuak pribatizatzea? Zaharren egoi-
tzak boterean dagoen alderdiaren lagun 
diren enpresa pribatuen edo funts pu-
treen esku uztea? Edo sare publikoan in-

tegratzea? Osasun zerbitzuak –oinarrizko 
arreta barne– nola hobetu daitezke, en-
plegu prekarioarekin edo finkoarekin? 
Urkulluk osasunaren arloan agindutako 
4.000 lanpostuak nolakoak izango ote 
dira? Administrazio publikoan bezala-
koak? Egiturazko milaka lanpostu daude 
sektore horretan, baina aldi baterakoak 
dira eta erretiroa hartu arte urteak irau-
ten dituzte.

Bestalde, erreforma fiskala nola egin? 
Zergak jaitsiz? Edo gehien dutenei –hots, 
aberatsei, enpresei eta multinazionalei– 
igoz? Eta pentsioak nola bermatu? Publi-
koak direnak gutxieneko duinarekin in-
dartuz, edo aseguru pribatuen alde eginez?

Hauteskundeen ondoren ezarriko di-
ren politikekin ikusiko dugu hori guztia... 
Bai eskuinetik kapitalaren zerbitzura eza-
rriko diren politikekin, baita ezker alter-
natibotik horiei erantzun eta aldarazte-
ko izango den gaitasunarekin. Izan ere, 
gezurra da eskuindarrik eta ezkertiarrik 
ez dagoela dioen tesi hori. Bai, jakina ba-
daudela eskuineko eta ezkerreko politi-
kak. Galde diezaietela zaharrei, langabeei, 
gazteei edo emakumeei. 

JUAN MARI ARREGI

EKONOMIAREN tALAIAN

GALIZIA

Eskuineko eta ezkerreko politikak

Galizia PP eskuindarrari kenduko dionik ez da sortu, oraindik bederen. Alberto Núñez Fei-
joo presidenteak lortu du berriro gehiengo absolutuz irabaztea hauteskundeak, 42 aulki 
eskuratuz parlamentuan. Aldatuko dena ez da presidentea, oposizioko burua baizik: PSOE-
ren Galiziako adarrari alternatibaren irudia izatearen nagusitasuna kendu dio BNG alderdi 
abertzale ezkertiarrak. Galiziako legebiltzarretik kanpo geratu dira bai Galicia en Comun 
eta bai Marea Galeguista ezkerretik eta bai Vox eta Ciudadanos eskuinetik.

Boto AktiBoA BEzAin 
gArrAntzitSuA zEn VoX-i 
kAlEAn ErAntzutEA. 
oSo gutXigAtik Ez dA 
ErABAtEkoA izAn HAiEn 
umiliAzioA

@inzaXabier

EmAitzA tXArrAk 
dirA ErrEntEriA 
EdotA durAngo 
ErEdu dugunontzAt. 
AnguitArEn HurA 
mAntrAtik SuPErnirA PASA 
BEHAr dugu: ProgrAmA, 
ProgrAmA, ProgrAmA. 
iA BEHingoz EHBk EtA 
EPdmSEk oPoSizioA 
EgitEn dutEn, Ez morAlA 
EtA orAtoriAzkoA, 
ProiEktuzkoA BAizik

@hedoi_etxarte

ESkuBidE BilAkAtu BEHAr 
dugu 16 urtEtik AurrErA 
BozkAtu AHAl izAtEA. 
EStrAtAtEgikoA dA 
gAinErA. gEro EtA 
EdAdEtuAgoA gizArtEA, 
orduAn EtA BozkA 
kontSErBAdorEAgoA

@julegoi

VoX ArABAtik SArtu 
dElAko SutAn dAudE 
SArE SoziAlAk. BAinA 
EzkEr ArABArrArEn 
igoErAk ASkoz gEHiAgo 
dio. ultrAESkuinArEn 
SArrErA koiunturAlA 
izAn dAitEkE, EH 
BildurEnAk EgiturAzkoA 
izAtEko itXurA du

@zuriro


